
1. Основни поими за семејството 
Семејството претставува една од најстарите општествени групи. Долго време постоело уверување, 
што и денес е присутно во некои теории, дека општеството е основна социјалана клетка од кој се 
развиваат сите посложени општествени заедници. Од друга страна и самата организација на 
семејството асоцира на севкупната организација на семејството. Присутни се и многубројни, а 
понакогаш и сложени дефиниции, пред се заради објективната неможност да се опфатат сите 
негови појавни форми. 
Семејството е, пред се, биолошка, сексуална заедница на лица од различен пол, кои создаваат и 
одгледуваат деца, а тоa е истоврамено и општествена категорија бидејќи со создавањето на 
многубројноте роднински врски тоа длабоко се инфилтрира во порите на општествената 
организација. 
Според Чл.2 од Законот за семејството, семејството е животна заедница на родителите и децата и 
другите роднини, ако живеат во заедничко домаќинство. Семејството настанува со раѓање на деца 
и со посвојување. 
Според Чл.3 од Законот за семејството, односите во семејството се засноваат врз рамноправност, 
заемно почитување, меѓусебно помагање и издржување и заштита на интересите на малолетните 
деца. 
Треба да се има пердвид и фактот дека основната карактеристика на семејството е неговата 
историсака динамика, неговиот перманентен процес на трансформација. Семејството никогаш не 
можело и никогаш не може да се проучува како статична општествена категорија. Зашто, во еден 
историски односно временски и просторно детерминиран контекст, тоа ќе се појави како 
многубројна општествена група, состевена од неколку генерации, додека во друг историски 
момент, тоа ќе биде групата која што ја сочинуваат само родителите и нивните деца. Оваа 
последната е всушност физиономија на современото, модерно, или како уште се нарекува 



нуклерано семејство. 
Правниот поим на семејството подразбира група односно заедница на лица врзани со брак и 
сродство (крвно, граѓанско, посватовство); тоа е животната заедница на родителите и нивните 
деца, а некогаш и на поблиските роднини. 
Семејството како општествено и природно групирање на луѓето, се темели врз три основни 
елементи: прво, биолошки; втoро; био-социјални и трето, социјални. 

